
DITAELO:

· Pampiri ye e na le dikarolo tsĕ PEDI e lego Karolo A le B
· Karolo ye nngwe le ye nngwe e na le dipotšiso tše PEDI e lego potšišo ye telele le potšišo ya dikarabo tše kopana

· Araba dipotšišo tše PEDI fela, e lego potšišo e TEE ye telele le e TEE ya dikarabo tše kopana go tšwa dipukung tše di fapanego.
· O se ke wa araba dipotšišo tše pedi go tšwa karolong e tee goba dipotšišo tša mohuta o tee.
· Karolo B e swanetše go arabja ke baithuti ka moka.
· Baithuti ba tla okeletšwa meputso ge ba ala le go ngwala ditaba ka bothakga.



KAROLO A


Araba dipotšišo tše PEDI fela karolong ya A, e TEE ye telele le e TEE ya dipotšišo tše kopana go tšwa dipukung tše di fapanego.


POTŠIŠO 1

PAPADI


A MO SWINA NGWANANA THAKANA – M.S. SERUDU

1.1
Araba dipotšišo tše di latelago.


1.1.1
Ke a ratwa e a bolaiša.  Kgonthišiša nnete ya taba ye ka go laetša ka mo Mmatlala a ilego a swina Lekope ka gona.
(20)

1.1.2
Lekope o ile a fetša a tšwile ka gae ebile a nyetše Mmatlala. Ba ile ba laetša ba thabile ebile ba swabišitše manaba a bona. Re laetše ka moo Mmatlala a ilego a thopa pelo ya Lekope ka gona.
(10)

1.1.3
Thulano ke kokwane ye bohlokwa ya tiragatšo. Mabapi le kgopolo ye tšweletša thulano ya Lekope le Mologadi.
(10)

[40]

GOBA

1.2
Bala ditsopolwa tše di latelago ka tlhokomelo gore o tle o kgone go araba dipotšišo.

Setsopolwa A


Lekope (o šišinya hlogo): Eya!  Lefase le mphetogetše.  Le yo ke bego ke re ke mogwera wa ka o mphuraletše! Yaa!  Thomo o be a bolela nnete ge a re taba tša ka le Mmatlala di tsebja le ke tše di se nago meno.  Ga ke kgone go kwešiša gore matsarana ale a Nadinadi a šetše a boditšwe ke mang ditaba tše.  Yena le Nadinadi ba swanetše ba nthera le Mologadi.  E sego yo Nadinadi ge a be a bolela ka Matonya o be a leka go timeletša mehlala!  A tla a ntšhoma tša bošoboro moisa yola.  Ke be ke mmotile ka mošegofela ke re e tla ba hlatse ya ka.  Ke lefeela la mafeela!  Na e ka ba Nadinadi o tsenwe ke eng?  Ke mona le lehufa, ga go ngaka.  Ge a be a re o a ntshebela, o be a šupa gona go tlo mphumela lapa?  Ai, motho o ka se mo fetše le gatee.  (O itiwa ke leswika hlogong.)  Ijoo!  Motho o a mpolaya! (O swara hlogo.)
Lefase bjale gona le nkemetše ka maoto!  Na masole ale a nthapetše dira?  A ke akgofe ke ye go Mmatlala, madi a a tšwa kudu bjale.  Ke fihlile! (O a kokota.)


1.2.1
Motho yo a hlabago mokgoši ke mang?
(2)


1.2.2
Ke ka lebaka la eng a hlaba mokgoši?
(2)


1.2.3
Motho yo o hlaba mokgosi a etšwa kae, gona a etšwa go dira eng?
(4)


1.2.4
Go be go diregile eng pele ga ge Lekope a tla ya mo a tšwago?
(2)


1.2.5
Wena ge o nagana, e ka ba Lekope o gobaditšwe ke mang?
(2)


1.2.6
Mmatlala yena o be a gopola gore Lekope o gobaditšwe ke mang?
(2)

1.2.7
Ke maano afe a Pebetse a a logišago Mmatlala?
(2)

1.2.8
Poledišano ye e tšweletša semelo sefe sa Pebetse?
(2)

Setsopolwa B


Pebetse:
A ke re o nape o mo tlatlawetše.  Ke go logiša maano ngwanaka.  


Ge a ka ya sennodi a se a go agela ngwako go ka hlolega mathata.

Mmatlala:
A hlolwa keng, Mma ka gore bjale re nyalane?

Pebetse:
O tloga o sa nkga mekgatho.  Na o bona nke masogana ale a 


gagwe a thakgetše ge o itia thili ka mo lebenkeleng la bobona?

Mmatlala:
Ašši!  Diota tšela tšona di ka se ntire selo.  Ba paletšwe ke 



lebenkele la kua ga Maebona Lekope a ba file lona.  Le gona ka 


mo ba be ba thomile go ragwa ke mokhora. Ke ditlaela dilo tšela, 


o se ke wa tshwenyega ka tšona.

Pebetse:
Mmatlala, motho ga a tsebje e se naga.  Ka moso dilo di ka no 


fetoga batho wa šarelwa.

Setsopolwa C


Mologadi:
(Ka maseme): Le reng le ntsogela ka ledimadimane bjalo? Go 


senyegile kae?

Modupi:
Go senyegile, Mma.  Ditaba di befile.

Mologadi:
(O itiwa ke letswalo): Aowa, ngwana tena o reng o ntšhoša ka 


tsela ye?  Molato keng?

Modupi:
Ai, bophelo ke semphekgo ruri!  Mesong ge ke etšwa toropong 


ke nameditše baoki ba bookelo bja Mpudulle.

Mologadi:
(O mo tsena ganong):  Ba reng?

Modupi:
Ba re tate o babja kudu kua bookelong.  O tlišitšwe ke Mmatlala 


le mmagwe beke ya go feta.

Mologadi:
(Ka go selekega): Balotšana bao ba mpolaetše monna. Ba re o 


bjang?

Modupi:
Ba re le go bolela ga a bolele.

1.2.9

Ge ba re motho o sa nkga mekgato ba ra ge a le bjang?
(2)


1.2.10

Go tlile bjang gore Modupi a tsebe ge tatagwe a letše 




bookelong?
(2)


1.2.11

Hlaloša ka boripana se se dirilego gore Lekope a be a 



ikhwetše a le bookelong.
(6)


1.2.12

Laodiša ka boripana gore Mmatlala o ile a dira eng lapeng  le 


kgwebong ya bona morago ga gore a šie Lekope kua 




bookelong.
(6)


1.2.13

Ge wena o be o le Mologadi, o be o tla dira eng ge ditaba di 



eme ka tsela ye, a o be o tla amogela Lekope gape lapeng la 


gago goba aowa? Efa boikgopolelo bja gago.
(6)

POTŠIŠO 2

THETO


SENAKANGWEDI – D.M MAMPURU


2.1
Bala sereto se se latelago o tle o kgone go araba dipotšišo.


Leo le lego gona

Leno lefase,le a felela!

Leno lefase, ke le lennyane!

Leno lefase, le a hlakiša!                                              3
Leno lefase, le a tekateka!

Leo le lego gona, gona ke lefasefase!

Leo le lego gona, godimo, le hloka magomo;                6
Leo le lego gona, kua pele le wele khutšo

Leo le lego gona, boyong bja rena, le humile;

Go leo bohle ba dula ba thabile.

Leo le lego gona, gona ke lefasefase!                           9

Mojanta, se tshwenyege, buša pelo!

Go leo re lebilego, gona, bohle re dikhorane.              12
Kgoši ya gona ke e tee; ya mosa le mogau;

Leo le lego gona, mahloko ga o tsebje;

Leo le lego gona, gona lehu ke lephelo.


2.1.1
Efa kakaretšo ya sereto se.
(10)


2.1.2
Re fe leina la sekapolelo  se se šomišitšwego mothalothetong wa 15.
(2)


2.1.3
Ngwala seka se se šomišitšwego mothalothetong wa 11, o be o 

bolele gore se ra eng?
(4)


2.1.4
Hlaloša mebolelwana ye go ya ka mo e šomišitšwego ka gona 

seretong:




(a)   Mothalotheto 6, le hloka magomo




(b)   Mothaletheto 7, le wele khutšo




(c)   Mothaletheto 11, mojanta




(d)   Mothaletheto 12, re dikhorane
4x2=(8)


2.1.5
Ka methaledi ya MEHLANO re fe dikgopolo tša gago mabapi le 

sereto se.
(10)


2.1.6
Wena ge o bala sereto se o kwa maikutlo a sereti e le a mohuta 

ofe, a manyami goba a lethabo?  Fahlela karabo ya gago.
(6)

[40]

GOBA


2.2 Bala direto te di latelago o tle o kgone go arba dipotšišo.

Meriti ye mebedi lefesetereng la ka!

Mongwe moriti, mong o tsebja ke mosadi;

Ke moriti, o swana le mong wa wona.                         3

Ka bokopana, le ka boso, ba a swana;

Ka kgang, le ka swele, ba a swana;

Ka boradia, le bobe, ga ba fapane felo.                       6


2.2.1
Setsopolwa se se tšwa seretong sefe?
(2)


2.2.2
Ge o bala mothalotheto wa 2 o kwa e ka sereti se šupa eng?
(2)


2.2.3
Mo seretong se go bonala morumokwano.  Re fe mohlala o tee wa




(a)
morumokwano wa go fetša.
(2)



(b)
morumokwano wa go thoma.
(2)


2.2.4
Efa maikutlo a sereti.
(2)

Thari ke boile ka ye kgolo.

Wa gago o kae mosadi,

Metangtang yona o feditše.                                        3
Ikele ka noši kgarebe,

Bosading bja gago o kgarebe.

Wa ka o lapišitšwe ke leromo.                                    6


2.2.5
Mponele ngwanaka ke mohuta ofe wa sereto?
(2)


2.2.6
Hlaloša mothalotheto wa 1 le wa 6.
(4)


2.2.7
Tšweletša maikutlo a sereti.
(2)


2.2.8
Efa leina la sekapolelo mothalothetong wa 5.
(2)


2.2.9
Metangtang ke eng?
(1)

La gago lebelo, mpšhe ke ngwana.

O wa ka, eupša lebelong o a ntšhia,

Eupša ka sekgalela o khuta ka fase ga ka,                        3

O re le fefile, o tšhabele ka bohlabela, ke go šire.

Mohla pula o tsena mpeng ya ka, ke no ikhomolela.

Ke se ke ke go tshwenya, ka ge o le wa ka.                      6

Ka nnete selo sa ka, o kgano, mošikologaseolo!

Ke go hlagoletše, leokana, bjale o a ntlhaba?

Ke go alafile, molwetši, bjale o roga ngaka?                      9


2.2.10
  Na go retwa eng mo?
(1)


2.2.11
  Efa leina la sekapolelo mothathelong wa 7.
(2)


2.2.12
  Ntšha seema se TEE se se tšwelelago temathetong ye.
(2)


2.2.13
  Efa dikgopolo tša gago mabapi le mohola wa moriti.
(2)

Mainamologa
Mainama namologa

Mmagwe ke moloi

Mainama namologa                                      3
Mmagwe ke moloi

Ke moloi wa dithuri wee a wee a

Mmagwe ke moloi                                         6


2.2.14
  Na mainamologa ke sereto goba ke košana?
(2)


2.2.15
  Efa mehola ye MEBEDI ya dikošana.
(4)


2.2.16
  Ka methaladi ye MEBEDI ngwala kakaretšo ya tematheto ya 


  mainomologa.
(4)


2.2.17
  Hlaloša lentšu le dithuri.
(2)

POTŠIŠO 3

PADI


NNETE FELA – M.A. KEKANA


3.1
Araba dipotšišo tše di latelago.



3.1.1
Dithulano ke sebetša se segolo go tšweletšeng morero. Kgato ka kgato 

laetša 
kgonthe ya taba ye ka go tšweletša dithulano pading ye.
(20)

3.1.2
Ariel bjalo ka letseka le monyakišiši, o ile a atlega mošomong wa 

gagwe.  Laetša ka moo a ilego a tlemolla lehuto mafelelong ka go 
hwetša nnete.
(10)


3.1.3
Ka dintlha tše TLHANO laodiša ka mo masindikheithi a bego a dira 


mešomo ya bomenetša ka gona.
(10)


[40]

GOBA


3.2
Bala ditsopolwa ka tlhokomelo gore o tle o kgone go araba dipotšišo tše di di 
latelago.


Setsopolwa A


“Ke kgale ke letetše sona sebaka se ka phišegelo ya go tlo go botša se ke se naganago ka wena, Karabo.”  Ke Noko ge a thoma:  “O tšohle tše motswadi a sa kganyogego ngwana wa gagwe a eba tšona. O nnyamišitše, o ntobišitše o bile o ntapišitše. Efela tseba, yo a lobilego le go fetiša ke wena.  Gobane se o se lobišitšego e be e dutše e le kabelo ya gago go thoto ya ka, ka fao o itshenyeditše. Ga se fela moo, o tsebe ka se sebaka o lobile gape le motswadi le legae.”

Morwa wa go hloka maikarabelo o be a lobišitše kgwebo ye e bego e tlogetšwe diatleng tša gagwe.  Dikhasino tša dinagamabapi, bophelo bja go kata bja maemo a fetišitšego, bagwera le makgarebe ke tšeo di kopanetšego go phuhlamiša kgwebo ya sinema yeo ya ga Noko.



3.2.1
Noko le Karabo ba tswalana bjang?
(2)


3.2.2
Hlaloša gore Karabo o be a dirile eng ge tatagwe a tla bolela le yena ka 

tsela ye?
(4)


3.2.3
Noko o ra bjang ge a re Karabo o lobile gape motswadi le legae?
(2)


3.2.4
Ke dilo dife tše di kgathilego tema go phuhlameng ga kgwebo ya 


sinema ya ga Noko?
(6)

Setsopolwa B




“Ga o bolele selo wena!  Eya o yo tšea morwediago a tle a go thuša morerong wo.” A ba akaretša ka moka bjale:“Le na le barwedi le lena, eyang le ba tšee go tlo le thuša.”

A re go realo a tšwa ka phapošing yeo ba kgobokanego ka go yona, a tloga ka sekgame, a ya go inotlelela ka phapošing ya gagwe.

Banna ba šala ba lebelelane. Lethabo la go hwetša sengwalwa le be le sentšwe ke go kwa ka tsebo ya Ariel Meso, ka mokgwa wo Bubbles a rilego go fihla a ba botša.



3.2.5
Motho yo a galefilego yo ke mang?
(2)


3.2.6
E ka ba o galefišitšwe ke eng se segolo?
(2)


3.2.7
Hlaloša ka boripana gore o bona bjang taba ya gagwe ya gore go yo 

latwa 
barwedi ba banna bao go tlo thuša. Ntšha maikutlo a gago 


tabeng ye.
(4)


3.2.8
Ke eng se Ariel a bego a se tseba se se hlobaetšago batho ba? Hlaloša 

ka boripana.
(4)

Setsopolwa C


Noko o rile go bea lekopelwana fase a retologela go Mabusha. Mme Mabusha ka ntle le lentšu le tikatiko bjale a mo thuntšha thwii mo pelong, gabedi. Mabusha a mmogela ge a ya fase. Ge a wele a sa laetše bophelo bofe a ya go yena. A fihla a mo emeletša, mme a lemoga gore o hwile, o hwile bjalo ka leswika. Sebakabakeng bjale maikutlo a a mo hlohloleditšego go mo thunya a mo tšhabela. Sebakeng sa ona a tlalwa ke letšhogo le bohloko. A thoma go tloga. Pele a timelela mojakong a retolla hlogo go lebelela la mafelelo setopo sa motho yo a bego a le mogwera wa gagwe yo mogolo go tloga kgale bosoganeng bja bona.



3.2.9
  Noko o be a bolela le mang mogaleng?
(2)


3.2.10
  Motho yo a bolelago le yena o be a le kae gona a dirang felo 


  fao?
(4)


3.2.11
  Hlaloša ka boripana lebaka le le  gapeleditšego Mabusha go 


  thuntšha Noko.
(6)


3.2.12
  Mabusha yena o ile a felela kae?
(2)

POTŠIŠO 4


DIKANEGELOKOPANA


 GO TSEBA MANG? –  H.H. RAMOKGOPA.

4.1
Araba dipotšišo tše di latelago



Mpapaletšeng



4.1.1
  Mongwadi o tšweletša MmaSerwadi e le mosadi wa go loka kudu mola 

  Sefala a tšwelela e le moradia, tšweletša kgonthe ya taba ye ka go 

  laodiša tiragalo ya ge ba bapatša/rekiša.
(20)


Mošaabitla



4.1.2
  Go leka noka ga se go tshela. Mongwadi o rata go re laetša gore 


  motho ge a wetšwe ke mathata o swanetše go emaema, a leke go 

  nyaka thušo go magagabo le dinageng tša ka ntle e le ge a leka go 

  rarolla bothata bjoo. Kgonthišiša nnete ya taba ye ka go bontšha ka 

  mo ba ga Sefolo ba ilego ba loba Albertina ka mokgwa wo o sa 


  kgodišego/kgotsofatšego.
(10)


4.1.3
  Ka go lebelediša kanogelokopana ya mošaabitla mabapi le ngaka 


  Aphiri, efa dikgopolo tša gago ka dingaka tša setšo.
(10)

[40]

GOBA


4.2
Bala ditsopolwa tše di latelago ka tlhokomelo gore o tle o kgone go araba 
dipotšišo tše di di latelago.


Setsopolwa A


Serole:

“O reng o kitima ka lebelo le lekaakaa wena morwedia – Tšhelopo?”

Mpho:

(a ema gomme a re) 
“Ke kitimela gore ke humane basetsana ba 


gešo ba sa le mola lebenkeleng gore ba nthwadiše diphahla tše 


bomma ba nthomileng gore ke tle le tšona.”

Serole:

“Tatago o kae, ngwanaka?”

Mpho:

“Ga ke tsebe gore ba ile kae, papa. Ba tlogile e sa le gosasa, ke sa 

kwe gore ba re ba ya kae. Batho ke ba bantši kua lebenkeleng, 


papa?”

Serole:

“Aowa, ga se ba bantši kudu, e dio re ka gore ga ba tšwe ge ba le ka 

kua lebelenkeleng. Aowa, itshepelele ngwanaka, o ba dumediše ka 

gae, re tla no ba bona.”



4.2.1
Bolela gore go ile gwa direga eng ka nako ye Mpho a be a leka go 

tshela mmila.
(1)


4.2.2
Lehu le a bitša naa o bona e ke polelo ye ke nnete go ya ka se se 


diragaletšego Mpho? Fahlela karabo ya gago.
(4)


4.2.3
Wena ge o bona ke ka lebaka la eng koloi ye e thutšego Mpho e sa ka 

ya ema.
(1)


4.2.4
Hlaloša ka boripana gore mmolai wa Mpho o ile a hwetšwa bjang.
(4)

Setsopolwa B


Mmereki:
“Go bjalo Morena.  Di a selela.”

Mokgalabje:
“Mmotše o tlo humana tše dingwe gape tše di selelago.”

Mmereki:
“Ee, Morena.” (go MmaSerwadi):  “Ga ke re o ikwetše ka tša gago


mohumagadi?  Ba re ba go fa tše dingwe gape tše di selelago 


godimo ga tšela mong wa ka a ilego a go rekišetša tšona. Ke a


bona ke ka baka la gobane go sa phethega ka mokgwa wo le bego le 

kwane ka gona.”



4.2.5
MmaSerwadi le Feus ba be ba kwane bjang?
(2)


4.2.6
Hlaloša se se ilego sa direga kwanong yeo ya bona.
(3)


4.2.7
Laodiša ka thekišetšano ya MmaSerwadi le Sefala ya ditonki.
(4)


4.2.8
Na bašemane ba MmaSerwadi ba ile ba boa le dinku tše kae go tšwa 

ga Sefala? Ka lebaka la eng?
(4)


4.2.9
Ge MmaSerwadi  a fihla ga Sefala la mathomo, Sefala o mo file lebaka 

lefe la go se tliše dinku tša gagwe?
(2)

Setsopolwa C


A se tsebe  gore a ka leba go ofe monyako ka gore ka ga boMpšane ke dirantabole tše tharo le ngwako o mogolo wa go rulelwa ka masenke.  A boela a kokota;  “Kokoko!”

O be a lebeletše monyakong wa  rantabole ya ka letsogong la gagwe la go ja.  Gwa bulega monyako wa ngwako o mogolo; T.T a ba a re tširu! Ka gobane ka moo go swanetše go ba go robala ba bagolo, gomme mmago Mpšane ke tšhobolo ye e tsebjago e bile e tšhabjago ke batho ka  moka ba motse wo.



4.2.10

Na T.T o be a ile go dira eng ka gabo Mpšane?
(2)


4.2.11

T.T o be a nyaka go dira eng ka phasela yeo?
(1)


4.2.12

Na o e hweditše?
(2)


4.2.13

T.T o be a tla gorogela ga mang kua Thaontšhipi?
(2)


4.2.14

Ke ka lebaka la eng T.T a be a sa nyake go kgaogana le 



sutukheisi ya gagwe?
(2)


4.2.15

Go be go dula batho ba bakae ngwakong wa  





MmaneMmaphuthi?
(2)


4.2.16

Hlaloša gore go be go diragala eng ga MmaneMmaphuti ge go 


swanetše go robalwe.
(2)


4.2.17

Morago ga ge go bonwe gore ga go na marobalo T.T. o ile a 



swanelwa ke go dula kae?
(2)

POTŠIŠO 5

DINONWANE


MOEPATHUTSE – S.A. MAKOPO

5.1
Araba dipotšišo tše di latelago



5.1.1
Mahlale a jele mong.  Ge motho a gopola gore yena o bohlale go feta 

ba bangwe e bile a ka bolela maaka ka bona ge a rata, mafelelong 


ditaba di tlema yena.  Kgonthišiša se ka go akaretša nonwane ya 


bohlale bja phukubje, o bontšhe ka moo phiri e ipolaišitšego ka gona.
(20)

5.1.2
Efa mehola ye MEHLANO ya dithai.
(10)

5.1.3
Na papadi ya dithai ke papadi ya nako mang?
(2)

5.1.4
Efa dilo tše PEDI tšeo di dirišwago dipapading tša setšo.
(4)

5.1.5
Efa mehuta ye MEBEDI ya dipapadi tša setšo.
(4)

[40]

GOBA


5.2
Bala ditsopolwa tše di latelago ka tlhokomelo gore o tle o kgone go araba 
dipotšišo.


Setsopolwa A


Ge letšatši le ntšha nko ke ge Matheetšabohle le morwa wa gagwe ba le tseleng go ya go bapatša tonki yela. Ba be ba e gapa.

Ba se ba fihle kgole ba gahlana le banenyana ba tšwa nokeng.  Bona ba thoma go šupa Matheetšabohle le morwa wa gagwe ba ba sega ba re: “Bonang batho ba ditlaela! Ka babedi ba sepela ka dinao mola ba gapa tonki.  Nkabe mongwe wa bona a e namela, mongwe a sepela ka dinao, ka morago yola a bego a nametše a fologe go namele yo a bego a sepela ka dinao, bjalobjalo.”


5.2.1
Leina la monna yo go bolelwago ka yena mo ke mang?
(2)

5.2.2
Monna yo le morwa wa gagwe ba be be eya kae?
(2)

5.2.3
Ke ka lebaka la eng tonki e be e bapatšwa?
(2)

5.2.4
Mafelelong Matheetšabohle le morwa ba ile ba dira eng?
(2)

5.2.5
Na tonki ya Matheetšabohle e ile ya felela kae?
(2)

5.2.6
Wena ge o be o le Matheetšabohle o be o tla tšea efe ya dikeletšo? 

Fahlela karabo ya gago.
(4)

Ba re kgalekgale go kile gwa ba le monna yo mongwe..

…Nkano.

Monna wa gona o na le barwa ba babedi.

…Nkano.

Morwa yo mogolo e be e le Mašilo.

…Nkano

Moratho yena e be e le Mašilwane.

…Nkano

Mašilo le Mašilwane ba be ba na le dikgomo.

…Nkano

Mašilo a na le tša gagwe, gomme Mašilwane le yena a na le tša gagwe.

…Nkano

Dikgomo tša Mašilwane e be e le tše botse.

…Nkano

E ke tše botse go phala tša Mašilo mogolwagwe.

E le tše tilo, tše khulong, tše thamagana, tše namagadi le tše phaswana.

…Nkano

Pelong ya Mašilo gwa tsoga lehufa.

…Nkano.


5.2.7
Mašilo le Mašilwana ba tswalane bjang?
(1)

5.2.8
Mošomo wa bašemane ba e be e le ofe?
(1)

5.2.9
Ke eng se se bego se tsoša lehufa pelong ya Mašilo?
(2)

5.2.10
  Efa mabaka a MABEDI ao a dirilego gore Mašilwane a gane kgopelo 

  ya Mašilo ya gore ba neelane dikgomo.
(4)

5.2.11
  Mašilo o ile a dira eng ka Mašilwane.
(2)

5.2.12
  Mašilo o ile ge a fihla gae a botša batswadi gore Mašilwane o ile kae?
(2)

5.2.13
  Ke mang yo a bonego Mašilo ge a dira bošula bjoo?
(2)

5.2.14
  Tatago Mašilo o ile a dira eng ge a ekwa košana ya nonyana?  Hlaloša 

  ka boripana.
(4)

Setsopolwa C
Ge diphoofolo tša lešoka di kgobokane moo kgorong ya tau, yona ya thoma go bolela ya re:  “Ke leboga ge le tlile ka moka mo pitšong, gobane go nyatša kgoši ke go tloga. Bjale tsebang matšatši a ile, ke godile. Bogolo ga bo ntshwenye gakaalo. Ge nkabe mmele wa ka o phela gabotse.  Bjale ke phela ka go fokola bana ba ka.Ke nyaka gore ka moka le phatlalale le ye go nnyakela sehlare se se ka mphodišago.  Yo a ka tlago le pheko ya go mphodiša o fiwa karolo ye nngwe ya mmušo wa ka.”


5.2.15
  Ke ka lebaka la eng tau e biditše pitšo?
(2)

5.2.16
  Bošego ge go robetšwe phiri e khukhunne ya ya go tau.  Na e be e iša 

  taba efe?
(2)

5.2.17
  Tau e ile ya bitša phukubje ya e sekiša.  Phukubje e ile ya ikarabela 

  bjang?
(2)

5.2.18
  Na pheletšo ya phiri e bile efe?
(2)

[40]

PALOMOKA YA KAROLO A:
2x40=[80]

KAROLO B

Karolo ye e swanetše go arabja ke barutwana ka moka.
POTŠIŠO 6

TEKATLHAOLOGANYO


Bala ditemana tše di latelago ka šedi gore o tle o kgone go araba dipotšišo.


Peakanyo ya lapa

Bathobaso ka setšo sa bona ba rata bana kudu, yo mongwe le yo mongwe o rata go ba le ba bantši. Ge motho a se na bana ba re ga a na le thari. Mo go banna go hloka thari e be e le kotlo ye šoro. Le ge a ka ba le bana eupša a hloka mošemane, monna wa Mosotho o be a nyama kudu.  Mohlomongwe ke ka lebaka leo banna ba bego ba nyala basadi ba bantši. Dikgomo tša magadi di be di tšea bana e sego mosadi. Ge a sa belege babo ba be ba efa mogatšagwe mosadi yo mongwe go hlatswa mogolwagwe dirope.

Bjale re botšwa ka peakanyo ya lapa. Ka mantšu a mangwe monna le mosadi ba swanetše go rerišana gomme ba kwane gore ba tla ba le bana ba bakae. Ditsebi di re go tla laola gore ba tla kgona go fepa bana bao, go ba apeša, le go ba ruta go fihla malakalakeng. Ka mantšu a mangwe bahumi bona ba ka ba le bana ba bantši mola bahumanegi ba swanetše go ba le o tee fela goba ba babedi fela.

Taba ye e a makatša ka gore Beibele e re, “atang le tlale lefase”.  Mosotho yena o re, ’Bohlale bja sebodu ke go belega. Modimo ka bohlale bja gagwe o beakantše kgale gore mosadi o tee a ka ba le bana ba bakae? Go leka go thibela pelego le go leka go beakanya o ka re ke go lwantšha tlhago.

Batho ba go tshwenyega kudu ka taba ya peakanyo ya lapa ke batho ba Europa. Ba bolela gore batho ba ntšifala ka lebelo mola lefase lona le sa oketšege. Ba re batho ba Afrika ke bona ba nago le thari go feta batho ba mafase a mangwe ka moka.

Morafe wa go feta ye mengwe ka moka ke Matšhaena. Ka gona mmušo wa bona o gapeletša lapa le lengwe le le lengwe go ba le ngwana o tee fela.


6.1
Go ya ka polelo ya bathobaso ge motho a se na bana ba re ga a na eng?
(2)

6.2
Go hloka bana go banna go be go le bjang.
(2)

6.3
Monna wa Mosotho o be a thabišwa ke ge a ka ba le ngwana wa mong?
(2)

6.4
Ka Sesotho dikgomo tša magadi di be di tšea mang?
(2)

6.5
Ge mosadi a sa belege babo ba be ba dira eng?
(4)

6.6
Hlaloša gore peakanyo ya lelapa ke eng?
(4)`

6.7
Ke dintlha tsedife tše THARO tše bohlokwa tše di tla laolago monna le mosadi ge 
ba beakanya lelapa?
(6)

6.8
Mongwadi o re go thibela pelego le go beakanya lelapa ke go lwantšhana le 
tlhago le Modimo.  A o kwana le yena?  Fahlela karabo ya gago.
(6)

6.9
Batho ba go tshwenyega kudu ka peakanyo ya lapa ke bafe?
(2)

6.10
Ke ka lebaka la eng ba tshwenyega?
(2)

6.11
Morafe wa go feta ye mengwe ka moka ke ofe?
(2)

6.12 Efa maikutlo a gago mabapi le taba ya gore peakanyo ya lapa e rutwe dikolong.

PALOMOKA YA KAROLO YA B:

PALOMOKA:
(6)

